
      
 

KULTURAREN EUSKAL KONTSEILUAN PARTE HARTZEAREN INGURUKO
MOZIOA

Miren  Azkarate  Villar-ek,  EAJ/PNV  udal  taldeko  zinegotziak,   Udalbatzaren  Araudi
Organikoaren  98.  artikuluak  ematen  dion  aukera  baliatuz,  MOZIO  hau  aurkezten  diot
Udalbatzari,  Pertsonentzako  Zerbitzuetako  Batzordeak  2015eko martxoaren  16an  izandako
bileran  Kulturaren  Euskal  Kontseiluan  parte  hartzeari  buruz  aurkezturiko  interpelazioaren
ondorioz.

JUSTIFIKAZIOA

Kultura  balioan  jarri  eta  hurrengo  urteetako  beharrak  eta  jarduerak  kulturako  sektoreekin
partekatzeko  sortu  zuen  Eusko  Jaurlaritzak  Kulturaren  Euskal  Kontseilua  2001-2005
legealdian;  lanean jarraitu  du,  modu batean edo bestean,  orduz geroztik.  Azken legealdiari
dagokionez,   2014ko ekainean egin zuen lehen bilera Kulturaren Euskal Kontseilu berrituak
eta azken hilabeteetan erakundeetako ordezkariekin eta sektoreetako ordezkariekin adostutako
ekintza-ildoak aztertu zituzten kideek; 15 jarduera-ildo 2014an eta 2015ean egitekoak.

Garrantzi  handikoak dira kulturako sektoreentzat  hor lantzen ari  diren gaiak;  eta,  hala  ere,
nabarmena da Donostiako Udaleko ordezkarien parte ez hartzea. Ez dago izan solaskidetzarik
2014/2015  bi  urteko  eperako  lehentasunak  erabakitzeko  orduan,  ez  eta  Kulturaren  Euskal
Kontseiluko kideekin lehentasun horiek partekatu eta eztabaidatzeko orduan ere. 

Hori ikusirik, interpelazioa aurkeztu zuen EAJ/PNV udal taldeak jakin nahirik zergatik egin
dion uko Donostiako Udalak Kulturaren Euskal Kontseiluan parte hartzeari; ez ote zitzaion
nahitaezko  iruditzen  gainerako  erakundeekin  elkarlanean  jardutea  eta  foro  horretan
ordezkatuak dauden kultura-eragileekin gogoeta eta ekintza-ildoak partekatzea. Izan ere, EAJ/
PNV taldearen ustez benetan lehentasunezkoak dira 2014/2015 biurtekoan hor aztertzen ari
diren gaiak: diru-laguntzen mapa, osagarritasun printzipioa oinarri hartuz, hobetzeko egiten ari
diren ahalegina, Irakurketa Publikoko sarea sustatu eta lantzea, Sorkuntza Fabriken gaineko
gogoeta  partekatu  eta  horren  emaitzak  Donostiako  udal  barrutian  aplikatzeko  aukera  (are
nabarmenagoa,  Tabakalera udazkenean inauguratuko dela jakinik),  edo kulturako sektoreen
ikusgarritasuna bultzatzeaz, kultura-kontsumoa sustatzeko moduez alorrez alor (liburugintzan,
antzerkian, musikan, zineman...) egiten ari diren gogoeta .



      
 

Harriturik utzi gintuen interpelazioari emaniko erantzunak: Donostiako Udaleko teknikariek
parte  hartzen  dute  dagozkien  batzorde  teknikoetan.  EAJ/PNV udal  taldeko  zinegotziok  ez
dugu  inolako  zalantzarik  Udaleko  teknikarien  prestakuntzaz,  arduraz,  eta  egin  dezaketen
ekarpenaz.  Baina,  Naia  Sanpedro  andreak  esan  bezala,  maila  teknikoan  egin  dezakete
berenlana eta ekarpena.

Horren  gainetik  erabaki  politikoak  daude,  kasu  honetan  Kulturaren  alorrari  dagozkionak,
ordezkari  politikoen  eskumeneko  direnak.  Horregatik  erabaki  dugu  mozio  hau  aurkeztea
Udalbatzari:

MOZIOA

Donostiako  Udalbatzak  hertsatuki  eskatzen  dio  gobernu  taldeari  parte  har  dezala
Kultura Euskal Kontseiluan,  hala eskatzen baitu Donostian kulturaren alorra sustatzeak eta
ikusgarritasuna  emateak,  kultura-kontsumoa  sustatzeak  eta  Donostian  kultura-eragileekin
(antzerkigile et aktore, musikari, dantzari,  zinegile, liburu-saltzaile, zinema-areto...) gogoeta
partekatu baterako oinarri sendoak izateak.

Donostian, 2015eko apirilaren 23an

Sin: Miren Azkarate Villar
EAJ/PNV udal taldeko zinegotzia

